
rēx septimus Rōmānōrum habēbat fīlium, Sextum Tarquinium nōmine. hic fīlius audāx erat sed malus: uxōrem Collātīnī magnopere amābat. haec uxor, Lucrētia nōmine, erat fēmina pulchra et bona.
ōlim Sextus ad villam Collātīnī clam festīnāvit. Collātīnus aberat sed Lucrētia in vīllā dormiēbat. Sextus in cubiculum Lucrētia e cucurrit: ‘Sextus Tarquinius sum!’ clāmāvit. ‘gladium habeō: aut mihī tē dēde aut tē interficiam!’ Lucrētia, ubi haec verba audīvit, perterrita erat. ‘abī!’ clāmāvit Lucrētia. ‘uxor Collātīnī sum.’
Sextus, tamen, erat crūdēlis. haec verba illī nōn persuāsērunt. illam fēminam libīdine crūdēlī vīcit. Lucrētia, postquam Sextus haec fēcit, magnopere dēspērābat. Lucrētia gladium cēpit et hōc gladiō sē interfēcit.
Collātīnus amīcum habēbat, Brūtum nōmine. ubi Brūtus corpus Lucrētiae vīdit, magnopere īrātus erat. ‘Tarquinium petam,’ clāmāvit, ‘et uxōrem saevam et omnēs līberōs: eōs pūniam! volō Tarquinium Romā abīre! numquam iterum rēgēs habēbimus!’
Collātīnus et pater Lucrētiae et  Brūtus per viās corpus Lucrētiae ferēntēs ambulābant. hoc corpus cīvibus ostendērunt. cēterī Rōmānī, ubi corpus illīus fēminae cōnspexērunt, īrātī erant. ‘rēx et fīliī malī sunt,' iterum et iterum in forō clāmābant. ‘rēx et fīliī crūdēlēs sunt et saevī; haec terribilia fēcērunt. rēgēs habēre nōlumus.’
[bookmark: _GoBack]tum cīvēs arma cepērunt: ‘contrā rēgem,’ inquiunt, ‘pugnāre volumus’. Tarquinius et uxor et omnēs liberī timēbant: Rōmā abiērunt; numquam iterum Rōmae erant rēgēs. ‘ā dominīs saevīs,’ clāmāvērunt cīvēs, ‘Rōmam līberāvimus. nunc rēgem ūnum non habēmus; nunc consules duo habēmus. nunc Brūtus et Collātīnus sunt consulēs nostrī.’

